
Sud Bosne i Hercegovine

Суд Босне и Хецеговине

Broj: S1 3 Iž 049504 24 Iž                                                                
Sarajevo, 03.10.2024. godine



 
Sud Bosne i Hercegovine u Sarajevu, u vijeću apelacionog odijeljenja sastavljenom od sudija Maide Bikić kao predsjednika vijeća, Zvjezdane Antonović i Gorana Radevića kao članova vijeća, odlučujući o žalbi političke stranke Savez nezavisnih socijaldemokrata-SNSD-Milorad Dodik sa sjedištem u Banja Luci, ul. Kralja Petra II Karađorđevića 15, koju zastupa predsjednik stranke Milorad Dodik, izjavljenoj protiv odluke Centralne izborne komisije Bosne i Hercegovine broj: 05-01-07-5-2030/24 od 26.09.2024.godine o utvrđenoj odgovornosti za preuranjenu izbornu kampanju, na nejavnoj sjednici, održanoj dana, 03.10.2024. godine, donio je

R J E Š E N J E

Žalba se odbija.

O b r a z l o ž e n j e
Odlukom Centralne izborne komisije Bosne i Hercegovine broj i datum navedeni u uvodu utvrđeno je da je politička stranka Savez nezavisnih socijaldemokrata-SNSD-Milorad Dodik odgovorna što je pristalica navedene političke stranke vodila izbornu kampanju u periodu preuranjene izborne kampanje, čime je prekršila pravila ponašanja u izbornom periodu iz člana 7.1 Izbornog zakona BiH, pa joj je na osnovu člana 6.7. stav 2. tačka 1) i primjenom člana 19.9 stav 1. tačka 3) i stav 2. Izbornog zakona BiH izrečena novčana kazna u iznosu od 7.500,00 KM (sedam hiljada i pet stotina konvertibilnih maraka). 
Protiv ove odluke žalbu je blagovremeno podnijela politička stranka Savez nezavisnih socijaldemokrata-SNSD-Milorad Dodik zbog povrede pravila postupka, zbog pogrešno ili nepotpuno utvrdenog činjeničnog stanja i zbog pogrešne primiene materijalnog prava. Navodi da je sporno prihvatanje aktivne legitimacije Transparency international BiH s obzirom da je u pobijanoj odluci CiK BiH konstatovano da je podnesak po osnovu kojeg je pokrenut postupak po službenoj dužnosti podnesen od neovlaštenog lica. Navodi da kada se ispituje žalba, ispituje se prvo zbog formalnih razloga da li je izjavljena od ovlaštenog lica, a ako nije odbacuje se. Dalje ističe da su i CiK BiH i Sud BiH propustili navedeno da učine. CIK BiH je propustio da utvrdi da li je voditelj na čijim je riječima zasnovana pobijana odluka član, simpatizer, pristalica ovog političkog subjekta ili se radi o licu koji samostalno kreira izgled skupa. Organizator skupa je Udruženje građana „Dobrnja,"koji je obezbijedio voditelja i muziku, țe da je to njegov lični stav. Navodi da je CiK BiH mogao preduzimati radnje provjera da li je neko lice član političke stranke, vršiti uvide u službene evidencije organa, profile na društvenim mrežama, što nije učinjeno. U momentu održavanja skupa u Saračici ni Vlado Đajić, ni Nikola Šobot nisu bili ovjereni kao kandidati za Lokalne izbore 2024 godine, te da s tim u vezi nije moglo doći do kršenja odredbi Izbornog zakona BiH po navedenom osnovu.
U odgovoru na žalbu, Centralna izborna komisija Bosne i Hercegovine predložila je da Sud žalbu odbije kao neosnovanu. 

Žalba nije osnovana.

Prema stanju u spisu proizlazi da je Centralna izborna komisija Bosne i Hercegovine (u daljem tekstu CIK BiH) u ponovnom postupku postupajući po uputama iz Rješenja Suda BiH broj S1 3 Iž 049386 24 Iž od 19.09.2024. godine dana 19.07.2024. godine nakon ocjene svih dokaza u spisu, donijela odluku koja se pobija žalbom, a kojom je utvrdila odgovornost žalitelja za povredu odredbi člana 7.1 Izbornog zakona BiH ('Službeni glasnik BiH", br. 23/01. 7/02. 9/02, 20/02. 25/02. 4/04. 20/04, 25/05, 52/05. 65/05. 77/05, 1/06. 24/06, 32/07. 33/08, 37/08, 32/10. 18/13. 7/14. 31/16. 41/20. 38/22, 51/22. 67/22 i 24/24 ). 
Iz stanja spisa proizlazi da je CIK BiH dana 12.07.2024. godine putem pošte zaprimila informaciju sa dokazima (promo poster, fotografije sa skupa i usb audio snimak) od strane TRANSPARENCY INTERNATIONAL Bosna i Hercegovina. Udruženje za borbu protiv korupcije, a koja se odnosi na kršenje odredbe člana 7. 1 i člana 16.14 stav 3. Izbornog zakona Bosne i Hercegovine ("Službeni glasnik BiH". br. 23/01, 7/02, 9/02, 20/02, 25/02, 4/04, 20/04, 25/05. 52/05, 65/05, 77/05. 1 1/06, 24/06, 32/07, 33/08, 37/08, 32/10, 18/13, 7/14, 31/16, 41/20. 38/22, 51/22, 67/22 i 24/24) od strane političke stranke Savez nezavisnih socijlademokrata-SNSD-MiIorad Dodik. U informaciji se navodi da je politička stranka Savez nezavisnih socijIademokrata-SNSD-Milorad Dodik u Banja Luci, Mjesna zajednica Saračica dana 09.07.2024. godine organizovala javni skup pod nazivom „Krajiško veče” na školskom igralištu. Nadalje se navodi da je na skupu najavljeno preko 50 izvodača na kojem je prisustvovao veliki broj ljudi, na kojem su podijljene majice sa naslovima „Za naše doktore", aludirajući na Vladu Đajića i Nikolu Šobota, kandidate na predstojećim Lokalnim izborima 2024. godine, a voditelj programa je izmedu ostalog pozivao na glasanje.

Navedni podnesak suprotno shvatanju žalitelja, CIK BiH je pravilno cijenila kao inicijativu za pokretanje i vođenje postupka po službenoj dužnosti u smislu odredbe člana 6.2 stav 2. Izbornog zakona, a koju je dostavila žalitelju na izjašnjenje, kao i Vladi Đajići i Nikoli Šobotu.
Žalitelj u odgovoru na inicijativu je osporio navode podnosoca prijave osporavajući da je bio organizator javnog skupa, da se na dostavljenim plakatima ne nalazi logo stranke, niti bilo koje obilježje političkog subjekta, da je vidljivo da se radi o javnom skupu čiji je organizator Boro Majstorović, koji nije član SNSD-a, da su kao gosti bili pozvani Vlado Đąjić i Nikola Šobot u svojstvu omiljenih doktora, da je Vlado Đajić predsjednik GO SNSD Banja Luka, a Nikola Šobot kandidat SNSD-a na predstojećim izborima, kao i da su imenovani ljekari sa dugogodišnjim stažom i da imaju podršku velikog broja ljudi širom Republike Srpske zbog svog rada. Nadalje je istaknuto da GO SNSD Banja Luka, ni SNSD kao politički subjekt, nisu vršili nabavku, štampu ili distribuciju majica koje su nošene na javnom skupu, kao i da SNSD nije vodio preuranjenu kampanju jer nije bilo nikakvih stranačkih obilježja, niti su prisutna lica Đajić i Šobot pozivali glasače na glasanje ili podršku. U izjašnjenju Vlade Đajića je istaknuto da je na navedeni događaj pozvan kao gost od strane prijatelja koji žive na Saračici, a neki od njih su bili i njegovi pacijenti, kao i da događaj nije organizovao SNSD, nego Udruženje građana „Dobrnja, i da su ga građani dočekali sa majicama sa natpisom „Svi za naše doktrore“, a koje su mu poklonili u znak zahvalnosti kao Ijekaru. Također u izjašnjenju koje je dostavio i Nikola Šobot se ističe da je na dogadaju koji su organizovali njegovi prijatelji iz Udruženja gradana „Dobrnja" i čiji je cilj očuvanje tradicije i jedinstva naroda kroz pjesmu, bio pozvan kao Ijekar i prijatelj udruženja, kao i da su prisutni u većem dijelu bili njegovi pacijenti, a da su majice sa pomenutim natpisom bile znak zahvalnosti za pomoć koju im je pružio kao Ijekar, te da na skupu nije bilo govora o izborima, kampanji i pozivima na glasanje.

Odredbom člana 7.1 Izbornog zakona BiH propisano je da je u periodu preuranjene izborne kampanje zabranjeno je vođenje izborne kampanje u elektronskim, onlajn i štampanim medijima i putem društvenih mreža ili bilo koji oblik javnog oglašavanja kampanje. Ova zabrana ne odnosi se na organizovanje zakonitih zvaničnih skupova organa i događaja političkih subjekata u svrhe koje nisu kampanja.

U članu 1.1a stav 1. tačka 8) Izbornog zakona Bosne i Hercegovine propisano je da je „Preuranjena kampanja svaki oblik radnji iz kampanje koje preduzimąju politički subjekti u periodu od raspisivanja izbora do perioda zvaničnog početka izborne kampanje.

Odredbom člana 9. stav 1. Pravilnika o medijskom predstavljanju i javnom oglašavanju političkih subjekata u izbornom periodu („Službeni glasnik BiH”. broj 31/24) propisano je da je u periodu preuranjene kampanje političkim subjektima zabranjen svaki oblik radnje iz kampanje koje preduzimaju politički subjekti u periodu od raspisivanja izbora do perioda zvaničnog početka izborne kampanje. Stavom 2. istog člana propisano ie da se zabrana iz stava 1. ovog člana, odnosi na upoznavanje birača i javnosti sa programom i kandidatima političkih subjekata za predstojeće izbore.

Uvidom u kompletan spis predmeta i dostavljene dokaze (fotograflje/poster, screenshot objave sa facebook stranice Vlade Đajića, te USB stik), te cijeneći izjašnjenje političke stranke Savez nezavisnih socijaldemokrata-SNSD-Milorad Dodik, kao i izjašnjenja Đajić Vlade i Šobot Nikole, CIK BiH je pravilno utvrdila da je politička stranka Savez nezavisnih socijaldemokrata-SNSD-MiIorad Dodik odgovorna za kršenje odredbe člana 7. 1 Izbornog zakona BiH.

Naime, nesporno je da promo poster na kojem je najavljen događaj Krajiško veče ne sadrži obilježja niti logo političke stranke Savez nezavisnih socijaldemokrata-SNSD-Milorad Dodik sa kojem bi se sa sigurnošću moglo utvrditi da je navedena politička stranka isti organizovala, posebno imajući u vidu dokaz koji je u prilogu izjašnjenja dostavio Vlado Đąjić, iz kojeg je vidljivo je da je organizator skupa bilo Udruženje gradana Dobrnja. Međutim, sama činjenica da su na navedenom skupu bili prisutni Vlado Đajić i Nikola Šobot, kandidati političke stranke Savez nezavisnih socijaldemokrata-SNSD-Milorad Dodik, koje je voditelj na skupu najavio „jedan aplauz za našeg doktora Vladu Đajića i naravno budućeg gradonačelnika Nikolu Šobota“ proizlazi da su isti promovisani na skupu, odnosno da je vođena izborna kampanja u periodu preuranjene kampanje, a što je u smislu odredbe člana 7.1 Izbornog zakona BiH zabranjeno.

Nadalje, preslušavajući audio snimak u kojem se ističe „ ne smijemo zaboraviti našeg organizatora koji nas čuva i drži na okupu, našeg Boru Majstorovića...aplauz za Boru Majstorovića...Ne zaboravimo, bliže se izbori, moramo svi glasati ko jedan za našeg doktora Nikolu Šobota, gradonačelnika budućeg“...jasno proizlazi da je vođena preuranjena kampanja jer je pored kandidata, skupu prisustvovao veliki broj ljudi, što potvrduju i fotografije koje su dostavljene kao dokaz, a koji su ustvari birači, a poziv na glasanje je nedvosmisleno upućen upravo njima da glasaju za kandidate Vladu Đajića i Nikolu Šobota, odnosno da podršku pruže upravo njima. Takode sama činjenica da su Vlado Đajić i Nikola Šobot kandidati političke stranke Savez nezavisnih socijaldemokrata-SNSD-Milorad Dodik govori u prilog tome da je ovim činom vršena i promocija navedene političke stranke iako stranka nije organizator navedenog skupa.

Odredbom člana 19.9 stav 1. tačka 3) i tačka 7) Izbornog zakona BiH propisano je da će se novčanom kaznom u iznosu od 3.000.00 KM do 30.000,00 KM kazniti politički subjekt za prekršaj ako on ili njegov kandidat u suprotnosti s članom 7. 1 u periodu preuranjene izborne kampanje izvrši radnju koja se smatra vođenjem izborne kampanje, dok je stavom 2. ovog člana propisano da će se za prekršaj iz stava 1. ovo člana koje počini pristalica političkog subjekta kazniti taj politički subjekt.

Suprotno shvatanju žalitelja, u konkretnom slučaju voditelj jeste pristalica navedene političke stranke s obzirom da je na skupu u upućivao poruke i pozive podrške kandidatima navedene poltiičke stranke. Stoga iz navedenih razloga proizlazi odgovornost političke stranke Savez nezavisnih socijaldemokrata-SNSD-Milorad Dodik u smislu odredbe člana 19.9 stav 2. Izbornog zakona BiH da za prekršaj koji počini pristalica političkog subjekta, kažnjava se taj politički subjekt.

Visina novčane kazne je pravilno utvrđena primjenom odredbe člana 19.9 stav 1. tačka 3) Izbornog zakona BiH, koja propisuje novčanu kaznu zbog vođenja preuranjene kampanje u rasponu od 3.000,00-30.000,00 KM. Kao otežavajuća okolnost prilikom odmjeravanja novčane kazne uzeta je činjenica da je političkoj stranci SNSD-Savez nezavisnih socijaldemokrata u ovom izbornom ciklusu već izrečeno sedam novčanih kazni zbog kršenja odredbe člana 7.1 Izbornog zakona BIH, a da je zadnja izrečena kazna bila u iznosu od 7.000,00 KM. Stoga je u ovom slučaju valjalo izreći kaznu na način određen dispozitivom pobijane odluke, cijeneći da će tako izrečena kazna uticati na navedenu političku stranku i njene pristalice da se uzdrže od kršenja odredbi Izbornog zakona BH l

Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredbe člana  81 stav 1 Zakona o upravnim sporovima Bosne i Hercegovine (Službeni glasnik BiH, broj  19/02 -74/10), valjalo odbiti.

                                                                                     Predsjednik vijeća
                                                                                                Sudija
                                                                                         Maida Bikić
Sud Bosne i Hercegovine, Sarajevo, ul. Kraljice Jelene br. 88

Telefon: ++ 387 33 707 100, 707 596, 707 597; Fax: ++ 387 33 707 321

